Хәерле көн, хөрмәтле Рамиль Хамзович,  
авылдашлар, оешма эшчеләре, чакырылган кунаклар!

Сезнең барыгызны да җирлегебездә  бүгенге отчет җыенында күрүебезгә шатбыз. 

Без - авыл җирлекләре  халык  мәнфәгатьләрен кайгыртып яшәргә, җирлектә яшәүче һәр гражданыбызның сорауларын, таләпләрен үтәү өчен тырышып эшләргә тиешбез. Җирле үзидарә ул – Совет һәм  Башкарма комитетны үз эченә ала. Совет - депутатлар корпусын берләштерә. Шулар белән берлектә эшли дә. Авыл советы Устав һәм дә 131 Федераль закон нигезендә эшли. 
Татарстан Республикасында 2006 нчы елдан башлап дәүләт һәм җирле хакимиятләр эшчәнлеге, җирле узидарәне оештыру яңа шартларда гамәлгә ашырыла. Авыл җирлекләренә бирелгән вәкаләтләр күп һәм катлаулы: -торак-коммуналь; - юл хуҗалыклары; - белем бирү; - башлангыч медицина ярдәме күрсәтү;  - җәмәгать тәртибен саклау; - экологик контроль;  
Һәр туган көн яңача таләпләр куя,  үзгәрешләрне кабул итеп, матурлыкка, яңалыкка омтылып яшәргә кирәклеген исбатлый. Шуңа да җирлектәге килеп туган һәрбер мәсьәләне үзебез чишәргә, көнүзәк проблемаларны тизрәк һәм сыйфатлырак хәл итәргә, шәхси хуҗалыкларны, кече фермер хуҗалыкларын үстерү өчен мөмкин булганнарның барысын да  эшләргә бурычлыбыз.
Авыл җирлегендә барлыгы 965 кеше яши. Студентлар – 49, эш яшендәгеләр барысы –  545 кеше, пенсионерлар - 285 кеше: алар эчендә 1 сугыш ветераны, тыл ветераны – 31, тол калганнар – 11 кеше; мәктәп яшендә – 74 бала, мәктәп яшенә кадәр - 71 бала бар. 
Хуҗалыклар  саны – 310 булып, аларда - барлыгы 746 эре терлек исәпләнә, шулардан 350 се савым сыерлар. Дәүләтебез тарафыннан авылларыбызга да, хуҗалыкларга да зур ярдәм күрсәтелә. Шундыйлардан – җирлегебездә хуҗалыкларга көз аенда барлык савым сыерларга -  1 050 000,00 сум, ә савым кәҗәләргә – 27 000, 00  сум күләмендә субсидия кайтты. Бу субсидия 160 хуҗалыкка таратылды. Җирлектә шулай ук күпләп сарык, кош-корт асраучы  хуҗалыкларыбыз да күп. Алар арасында да быелгы елда документлар тапшырып  субсидия ала алдылар. Яңалык буларак, 3 яшьтән зуррак булган бияләргә дә быел субсидия каралды. Җирлектә 8 хуҗалык 3 әр меңнән 24 мең сум ярдәм алдылар. 3 гаилә 60/40 программасы белән савым аппараты алуга иреште. Шулай ук, тагын бер яңа төр субсидия – савым сыерларга күрсәтелгән ветеринар хезмәтләр буенча. Халыктан 265 баш савым сыерга заявка бирелгән иде. Шулардан 95 савым сыерга – 28 500,00 сум кайтты. Дәүләт тарафыннан кайткан һәр субсидия таратылып халыкка тапшырылды. Гаилә бюджетын арттыруда бу бик зур ярдәм. Дәүләт тарафыннан кабул ителеп билгеләнгән субсидияләрдән һәркем куллана ала. Шуңа да киләчәктә мондый төр субсидияләр белән бәйле документларны үз вакытында тиз һәм төгәл тапшыруыгызны сорар идек.  
Август аенда узган көчле давыл вакытында түбәсенә зур зыян килгән Югары Табын авыл клубына 2017 нче елның гыйнвар аеннан ремонт керде. Дәүләттән кайткан 6 млн.сумга бинаның фасадын яңарту, электр челтәре, җылылык уздыру, түбә ясау кебек эшләрне ООО «ПерфектСтрой» тарафыннан башкарылачак. Бу мәсьәләне дәүләт күләм күтәргәнегез өчен Рамил Хамзович Сезгә зур рәхмәтебезне җиткерәсе килә. Чөнки җирлектәге иң зур хуҗалыклы һәм халкы булган авыл өчен клуб, чыннан да, кирәкле.
Быелгы елда иң җаваплы һәм бик тә әһәмиятле сайлаулар булып узды. Бу – Дәүләт Думасына сайлаулар. Һәр елдагыча җирлек халкы сайлауларда актив катнашты. Сайлаулар бик матур һәм тыныч үтте. Авылыбыз җирлегендә эшләп килүче   “Бердәм Рәсәй” партиясенең 3 беренчел оешмасы әгъзаларының бу сайлауларда да активлыгы бик көчле булды.

Тубән Табын жирлеге 10 депутат корпусы округын берләштерә. 
Депутатларыбызның утырышларда актив булуы, үз
фикерләрен әйтә алулары – килеп туган проблемаларны чишүгә уңай тәэсир итә. 

Депутатлар катнашында 2016 нче елда 3 нче чакырылышның 10 утырышы булып аларда 15 карар кабул ителде. Карарларда Уставка үзгәрешләр кертү, налог күрсәткечләре, бюджет үтәлеше һәм дә киләсе елга бюджет каралышы мәсьәләләре күтәрелде. 2016 нчы елның бюджет үтәлеше дигәндә түбәндәге саннарга тукталып үтик:
	                         Каралган 
	Тотылган 

	Барысы
	4635924,52
	4347009,76

	Налоглар

	Җир
	585 000,00
	+111%                 
 650 347,33   

	Милек 
	100 000,00
	-77,7%                   

77 700,79   

	Пай 
	337 320,00
	-94%
316 843,00

	Үзара салым
	810 000,00
	-84%
678 000,00


       Налоглар жыелышы буенча Түбән Табын авыл җирлеге советы, башкарма комитеты куелган бурычларны өлешчә үтәп киләбез. Милек налогы – 100 мең сум җыелырга тиеш булса – бары 78 000,00 сум гына җыелган, бу –  -77,7% тәшкил итә
  
Ә менә җир налогы – 585 мең җыелырга тиеш булса, җыелды 650   300,00 мең, бу -  + 111%  үтәлеш дигән сүз. 

Пай җирләре буенча алдагы еллардан килгән недоимка өлешенә Туган як агрофирмасы  быел - 131 031,99 сум акча күчерде. 

Түбән Табын башкарма комитеты җирлектә нотариаль, хәрби исәпләү хезмәтләрен дә үз эченә ала. Җирлектә бу хезмәтләрнең булуы халыкка да уңайлы. Чөнки көндәлек тормышта бу өлкәдә туган сораулар, кирәкле документлар буенча мөрәҗәгать итүләр күп була. Һәм инде һәркемнең дә районга төшү мөмкинлеге дә чикле бит әле. Шуңа да бу хезмәтләрне халык бик актив куллана. 2016 нчы елның яз аеннан  җирлекләрдә Загс хезмәте күрсәтү туктатылды, Бу – район үзәгендә башкарыла. Шуңа да бала туу, үлем очракларында тиз арада онытылмыйча ЗАГС хезмәткәрләренә Мөслимгә мөрәҗәгать итәргә тиешлесез.
  Ә демографик үсештә җирлектә соңгы елларда түбәндәгеләр күзәтелә:
	Еллар
	Туган
	Үлгән

	2011
	10
	20

	2012
	12
	14

	2013
	8
	10

	2014
	10
	18

	2015
	1
	19

	2016
	12
	13


Нотариаль хезмәт күрсәтү буенча түбәндәгеләрне әйтеп китәсе килә. Бу өлкәдә барлык мөрәҗәгатьләр - ышаныч кәгазе/доверенность ясау буенча. Кеше үзе кул куя алмаган очракта өченче кеше – рукоприкладчик катнаша доверенность алганда. Күп очракта ихата җире, йорт документлары белән эш иткәндә ышаныч кәгазе алына. Шулай ук пенсия алу буенча, төрле оешмаларда документлар ясату өченгә дә ышаныч кәгазьләренә мөрәҗәгатьләр  керә. Госпошлина үзгәрешсез -  200 сум, ә инде  Бөек  Ватан сугышы ветераннарына ышаныч язуы бушка эшләнелә. 
2010 нчы елдан алып бүгенге көнгәчә халыкка 116  ышаныч кәгазе  язылды. Шуларның 8 е сугышы ветераннарына язылды. Кергән пошлина күләме    – 21 600 сум дигән сүз. 

Башкарма комитет шул ук вакытта хәрби исәпләүне дә алып бара. Хәзерге көндә 9 егетебез армия сафларында хезмәт итә. Армия сафыннан кайткан һәрбер егет, һәм дә сәламәтлеге буенча чикләүләр булып хәрби билет алганнар барысы да Сарман военкоматына барып учетка басып безгә – авыл советына көнендә үк кайтып учутка алынырга тиешләр. Әти-әниләрнең дә бу мәсьәләне контрольгә алуларын, кызыксынуларын сорар идек. Җирлек буенча - 168 кеше запаста исәптә тора. Быелгы чакырылыш комиссиясенә 2000 нче елгы 4 егетебез исәпкә басачак. Егетләрнең һәрберсе үз бурычын тиешлечә үтәп, әти-әниләренә кызыллык китермичә үрнәк хезмәт итүләре бик тә куандыра. Бүгеге көндә 2 егетебез контракт/килешү буенча кабаттан хезмәт итәргә киттеләр. Шундый асыл егетләребез булганда, чыннан да, илебез сагы тынычлыгы ныгыр диеп ышанасы килә.
Быелгы елда халыкка 475 төрдә справка бирелгән. Пенсиягә чыгу буенча мөрәҗәгатьләр – 8, архив справкалар – 2, характеристикалар саны – 59, кредит алу буенча – 17 выписка/күчермә, җир-йорт документларын эшләтү буенча – 22 выписка, ә барлыгы 108 мөрәҗәгатькә тулаем җавап күрсәтелгән. Гаризалар саны – 2. Алар буенча нәтиҗәләр ясалды. Комиссия карары белән протоколлар төзелде. Бу төр тәртип бозулар – кәҗә, сарык кебек малдан алып казларның да тиеш булмаган урында йөрүләре белән бәйле. Мондый төр тәртип бозулар киләсе елларда кимер диеп уйлыйсы килә. Тирә-якның табигатен саклау, кешеләргә карата ихтирамлы булу – һәрберебезнең бурычы булып торырга тиешле бит. Киләчәк матур булсын дисәк, без бүгенге табигатьнең гүзәллеген, тирә – якның кабатланмас булуын, кеше гомеренең кадерен, зур байлыгыбыз булган тарихыбызның әһәмиятен, гореф-гадәтләребезнең асылын балаларга дөрес һәм тиешлечә җиткерә алганда гына бу мөмкин. Ә җирлектә бу мөмкинлекләргә этәргеч, алллага шөкер, бик күп яклы: Түбән Табын гомуми белем бирү мәктәбе, 1 балалар бакчасы, 3 авыл мәдәният йорты һәм 1 авыл клубы, 2 китапханә, 4 ФАП, 1 участок полиция хезмәткәре.  Саналып киткән өлкәләрдә һәркем үз эшенең асылын аңлап халыкка хезмәт күрсәткәндә, чыннан да, киләчәк буынның матур дәвамчылар булуында шик булмас.
Иҗтимагый оешма, Ветераннар һәм Инвалидлар Советы кебек җәмәгать оешмаларының ярдәме дә бик зур җирлек эшчәнлегендә. Үз киңәшләрен, ярдәмнәрен бирергә авырсынмаган өлкәннәребез күпләргә үрнәк булырлык: Расих абый Ахтямовка, Хафиз абый Валиевка, Таһир абый Шакировка, Наил абый Садриевка рәхмәтебезне җиткерәсебез килә. Лаеклы ялга чыккан апа-абыйларыбызны юбилейлары белән котлауларны да алар белән берлектә башкарабыз. Өлкәннәр көне, Авыз ачтыру, Корбан гаете кичәләре дисеңме – һәрбер бәйрәм аларның башлангычы дияр идем мин. Сезгә ныклык, сабырлык телибез. Киләчәктә дә ярдәмегезне тоярбыз диеп ышанып калабыз. Авылларыбызда 2 мәчет эшләп килә, 2 имам-хатибыбыз бар. Алар Югары Табын авылында – Валиев Хафиз, Тугашта – Шакиров Таһир абыйлар. Һәркөнне тирә-ягыбызны нурландырып, иман таратып азан әйтәләр. Җомга намазларына да халык йөреше елдан-ел арта.  Түбән Табын авылында 2013 нче елдан мәчет салына башлады. Бу изге эшне башлаган бүгенге көндә җирлек депутаты - Ильгиз Зиннуровичка, олы ярдәм күрсәткән авыл халкына зур рәхмәтебезне әйтәбез. 
Җирлектә 1 гаилә фермасы эшләп килә. Бүгенге көндә Шигапов Илсур савым сыер санын – 60 башка җиткерде. Аларның санын арттыру  өстендә эшли. Барлык эре терлек саны – 150 баш исәпләнә. Авылда сөтне җыеп тапшыруны да оештырды. Шулай ук Түбән Табын, Тугаш авылларында кибетләр дә тота. 
Шәхси эшмәкәрләрдән Югары Табын авылында кибет тотучы – Фәйрүзә Гайнетдинова, Валеев Рөстәм җирлектә бай эчтәлектәге товарлары белән авыл халкын үзенә җәлеп итеп тора. Тамьян авылында кибет ачучы Ләйлә Мингазетдиновага да халыктан бары тик рәхмәт сүзләре генә ишетелә. Халыктан инде озак еллар сөт җыючы – Фаррахетдинов Мөнир абыйга да рәхмәтебез зур. 

Саналып киткән оешмаларда җирлек халкы хезмәт куя, вакытында хезмәт хакы ала. Барлык җирлегебез эшмәкәрләренә, Агрофирма коллективына  югары уңышларга ирешеп, исән-сау эшләргә язсын дигән теләктә калабыз.

Чыннан да, җирлектә райондагы көчле агрофирмаларның берсе  Мөмкинлекләре чикләнгән Агрофирма “Родные края - Туган як” җәмгыяте эшләп килә. Бүгенге җитәкчесе – Миргазиянов Тимерхан Миннешаех улы. Без - Түбән Табын авыл җирлеге Чаллы икмәге җитәкчелеге һәм дә Туган як Агрофирмачы белән  бергәләшеп, килеп туган проблемаларны берлектә хәл итәргә тырышабыз. Алар тарафыннан һәрчак ярдәм тоябыз. Бәйрәмнәр уздырганда да, көндәлек мәшәкатьләр туганда да без аларга мөрәҗәгать итәбез. 

Безнең налог базасын тулаем Агрофирма тулыландыра. Алар җир, милек, НДФЛ налогларын кертеп килгәндә генә бу мөмкин. Без үз чиратыбызда урып-җыю вакытында, яшел азык әзерләүдә, башка төр эшләрдә актив катнашабыз. Быелгы пай җирләренең налоглары – 316 843,00 сум күләмендә агрофирма тарафыннан күчерелде. Тик акча бераз кичегеп бирелде. Һәм инде калган сумманы тиз арада алып түләү мөмкинлеге булыр дибез.
Безнең  җирлек халкының 813 пай җире бар: алар - Агрофирма “Туган як- Родные края”, КФХ “Яхья», КФХ “Шигапов”.
Бу җирләр арасында үзләштерелмәгән җир пайлары да калып килә. Быел да бу төр пайларның варислары  белән сөйләшүләр алып барылды. Варислар суд эшендә дә катнаштылар. Әгәр дә бу җир пайлары рәсмиләштерелмәсә,  һәр елдагыча, суд карары нигезендә, җирләр муниципаль  милеккә калачагы аларга аңлатылды. 
Тормышны  эш-мәшәкатьләр белән генә бәйләү бер дә дөрес булмас иде. Җирлек халкы күңелле матур итеп бәйрәм дә итә белә, тырышып хезмәт тә куя. Бөек шагыйрь сүзләренчә, җырлы халык бездә, моңлы халык, шулай ук спортка да гашыйк халык. Бу өлкәләрдә  уңышларыбыз да бар: һәрбер бәйрәмнәрнең күңелле һәм бай эчтәлектә узуы,   кышкы спартакиада, үзешчән сәнгатьтә катнашучыларның район конкурсында лаеклы чыгышлар ясавы – болар барысы да җирлек халкының сәнгатькә битараф булмавына дәлил.  Театр сәнгатендә үзешчән артистларыбыз артуы да бик куандыра. Сабантуй, Яңа ел бәйрәмнәрендә үзебезнең Югары Табын авылыннан чыккан Хазбулатов Ринатның кайтып чыгыш ясавы матур күрсәткеч. Моңа бит этәргеч тә зур: танылган артистларыбыз Зөфәр Харисов,   Хафизов Илфат, Фатима Имашевалар. Мәктәп коллективлары һәм укучылар, мәдәният йортлары, балалар бакчасы оештырган һәр бәйрәмне яратып үз итеп кабул итә тамашачы. Халыкны, ата-аналарны җәлеп иткән бу бәйрәмнәр бик тә күңелле, оешкан рәвештә уза. Ул Сабантуйлары,  Яңа ел кичәләре һәрбер кайткан кунакның, җирле халыкның күңелендә иң җылы матур кичерешләр генә уята. 
Бу – уңышлар үзләре генә килми бит. Чыннан да, җирлегебездә спортка, сәнгатькә бирелгән кешеләр яши. моңлы сандугачыбыз – Гөлзирә апа Нәсифуллина, тренерларыбыз – Вәлиев Фәрит Өлфәт улы, Галиев Заһир Зөлфәт улы җирлек һәм авыл халкының тирән рәхмәтенә лаеклылар.

Авыл җирлегендә 3 су башнясы бар. Быел Тамьян авылы башнясын да җирлек балансына алу буенча эшләр башланды. Киләчәктә бу башняларны Инженер челтәрләренә бирү күздә тотыла.
Җирлектә чүплекләрне бетерү өстендә эшлибез. Чүп җыючы машиналар йөри торып шундый сансызлыкка баручылар арабызда хаман да бар. Чүпләрен теләсә кая ташлап китүчеләр, транспорт белән чыгарып түгүчеләр дә күзәтелә. Һәрдаим тирә-якны чүп-чардан җыештырып торырга кирәк. Субботниклар оештырылып торса да, һәркем чисталык өчен аңлап көрәшмәгәндә – чисталык сакланмаячак. 
Авылларда 90 лампочка урамны яктырта. Ватылган очракта специалистлар   чакыртып    ремонтлатып    торабыз. Акча   аларга  вакытында түләнелеп барыла. Урам утларының санын арттыру һәм дә куелган лампаларга ремонт ясату, алыштыру өченгә быелгы елда да Агромастер оешмасы белән килешүләр төзелде.
Җирлектә электән үк ялган аракы, техник спирт, самогон сатучы иптәшләр бар. Инде җирлектә ялган аракы, спирт сатып  тотылганнары да бар. Бу иптәшләр шушы юл белән гаиләләренә керем эшләсә, ә калган кешеләргә бу төр аракы бары кайгы гына китерә, ятим балалар арта. Җинаятьчелек үсә. Хөрмәтле авылдашлар, безгә бу гадәттән бөтенләй арынырга кирәк. Кабатлану очраклары булганда, бу иптәшләрне прокуратура, РОВД органнары белән берлектә суд юлына бастырачакбыз.

Хөрмәтле авылдашлар, инде соңгы елларда кабул ителгән гадәт буенча, быелгысы елны да үзара салым җыю буенча референдум үткәрелде Бу чара - районкүләм 20 ноябрь көнне узды. Һәр кешедән салым күләме - 1000 сум җыелырга тиешле булачак. Бу турыда инде бик күп тапкырлар газета-телевиденияда сөйләнелде. Һәрберегезнең бу мәсьәләгә карата үз фикере бардыр. Шулай да, бу сумма тулаем җыелган да гына, безнең җирлек өчен эшләнәсе зур күләмдәге эшләргә уңай йогынтысын да аңлап дөрес нәтиҗә ясасагыз иде. Ә башкарыласы эшләр бик күп: авыл урамнарына гравий түшәү, җәй айларында грейдер кертү, Тегермәнлек авылындагы су башнясына яңа система урнаштыру, Сабантуй уздыру урынын яңарту, урам утларын карау һәм дә светодиод лампалар алу, кышкы чорда юллар ачтыру, зиаратларны карау һәм дә аларга эш коралларын алу. Башкарылган эшләр барысы да күз алдында: Күргәнегезчә, юллар кардан вакытында ачыла, чиста юллардан йөрибез; Җирлегебезне төзекләндерү  буенча да күп күләмдә эшләр эшләнде; Авылларыбызда зиаратларны ремонтлау эшләре башкарыла; участокта яшь үсентеләр утыртылды.
   Алдагы елларда җыелган акчаның тулаем җирлек мәнфәгатьләренә тотылуын һәркем күреп аңлап кабул итәдер. Слайдларда бу саннарга ачыклык күренә. Ә 2015 нче елда узган референдум нәтиҗәсе булып 2016 нчы ел барышында җыелган үзарасалым 674 800,00 сум дәүләттән кайткан суммага кушылгач 2200000 сумны тәшкил итә. Үзара салым акчасы алдан ук һәр авылда уздырылган авыл җыеннары вакытында халык тәкъдим иткән эшләргә бүленеп куелды. Һәр авылда халыкның кирәксенүе буенча түбәндәге эшләргә тотылды:

· 376 200, 00 сум – барлык авыллардан чүп җыю, чыгарту - 

· 53 755,00 сум – Агромастер җәмгыятенә – светодиодлы лампалар алуга килешү белән күчерелде

· 27 591,42сум – ООО «ПерфектСтрой» тарафыннан су башнясының  насосын алыштыру – Түбән Табын авылы

· 77 529,00 сум – җирлектәге электр баганаларын агарту, Сабантуй паркын матурлау, һүйкәлләрне ремонтлау

· 96427,11 сум кышкы чорда авыл юлларын чистарту өчен тотылды -  ООО «ПерфектСтрой»

· 280 000, 00 сум – зиарат коймаларын ремонтлау – Тегермәнлек

· 31 248, 00 сум - янгын машинасын карап тору, хезмәт хакы  һәм дә ремонтына каралды – И. Гизетдинов җаваплы
· 202 720, 00 сум – балалар өчен уен мәйданчыгы - ООО «Ксил» - Югары Табын балалар бакчасына, Тугаш авылына

· 199 558, 00 сум – Түбән Табын авылындагы мәчеткә материаллар алу -  ООО «Шах»

· 95 665,20 сум – авыл юлларының җәйге тотылышы, грейдирование - ООО «Мост»
· 35 686, 00 сум – Тамьян авылында авыл клубы, ФАП ихаталарын профлист белән урату - 70м. – авыл халкы көче белән 

· 484 770,00 сум – Түбән Табын авылының Бакча урамындагы күпергә торба салу, ремонтлау - ООО «ПерфектСтрой» - эш әле төгәлләнмәгән
· 382 283, 00 – Тугаш авылы – 1 км., Вахитов урамы - ООО «Мост» - ямочный ремонт

· 53 533, 00 сум - Тугаш авылы – 100 м., Вахитов урамы башында  - ООО «Мост» - гравий салу, грейдер эшләре

· 254 616, 00 сум – Югары Табын авылы – 300 м. Татарстан урамы - ООО «Мост» - гравий салу, грейдер кертү, торбалар урнаштыру

· 37 064, 00 сум – урам утларын карау, алыштыру - ООО «Мослим утлары» - урам утларының яну-сүнү вакытын көйләү, янган лампаларны алыштырып кую
· 29 332,16 сум – ООО «Мослим утлары» - авылларда светодиод лампалар кую - Ю.Табын - 18шт./Т.Табын - 2шт./Тугаш - 10шт./Тамьян – 5шт./Тегермәнлек- 5шт.

· 56 100, 00 сум - ООО «Мослим утлары» - 5 нче проводны сатып алу һәм уздыру – Тегермәнлек авылы – 1 км.

Башкарасы эшләребез бик күпкырлы. Быелгы җыелачак үзара салым акчасыннан, җирлек халкын борчыган проблемаларны хәл итергә мөмкинлек бирер диеп уйлыйбыз. Җирлектәге чишмәләрне матурлап торгызу. Түбән Табын авылы мәчетен эшләп бетереп кулланышка тапшырасы бар. Инде озак еллар буена халык сораган Ык елгасы аша басма саласы бар. Тугаш авылында нигез салынган паркны матурлап эшләрен төгәллисе бар. Егерме елга якын эчәргә яраклы сусыз яшәүче Югары Табын авылына су уздыру.  
Шушындый матур  эшләребез, матур күрсәткечләребез белән 2016 елны озаттык. Бары тик үткәнне белүчеләрнең генә киләчәге булыр дигәннәр борынгылар.  Чыннан да, алдагы елларда башкарылган матур эшләр киләчәккә дә нигез булып тора. Шуңа да һәр башланган эшнең матур төгәлләнгән булуы гына күңелдә өмет куаныч уята ала. Ваемсыз булмасак идек. Яхшы, матур итеп яшисе килгән һәр кешегә хәзер бөтен мөмкинлекләр дә бар. Димәк, бары берләшеп, дус-тату булып хезмәт куеп, матур күрсәткечләргә ирешеп, киләчәккә яхшы өметләр багълап яшәргә кирәк. Шуңа да бергәләшеп ярдәмләшеп кулны-кулга тотынып эшләгәндә генә җирлегебез чәчәк атачак.
Яңа 2017 нче елны каршы алдык.  Рөхсәт итегез, барчагызга, гаиләләрегезгә  исәнлек-саулык, уңышлы-мул еллар, тыныч аяз күкләр, һәр башлангычыгызда зур уңышлар һәм матур хезмәт нәтиҗәләре теләп калырга. Гаиләләрегездә бәхет артсын, шатлык, сөю-сәгадәт һәрбарчагызга юлдаш булсын.
Игътибарыгыз өчен зур рәхмәт!

